
მიზნობრივი კვლევებისა და განვითარების ინიციატივების პროგრამის ფარგლებში სახელმწიფო 

სამეცნიერო გრანტების 2016 წლის კონკურსის ელექტრონული რეგისტრაციის 

(rustaveli.org.ge/projects_stcu) გზამკვლევი 

წარმოგიდგენთ მიზნობრივი კვლევებისა და განვითარების ინიციატივების პროგრამის ფარგლებში 

სახელმწიფო სამეცნიერო გრანტების 2016 წლის კონკურსის ელექტრონული რეგისტრაციის 

(rustaveli.org.ge/projects_stcu) გზამკვლევს. 

სანამ შეუდგებოდეთ ელექტრონულ რეგისტრაციას, გთხოვთ ყურადღებით გაეცნოთ შოთა 

რუსთაველის ეროვნული სამეცნიერო ფონდის საიტზე გამოქვეყნებულ ინფორმაციას კონკურსის 

შესახებ.  

 

კონკურსის პირობების გაცნობის შემდგომ ჩამოტვირთეთ საჭირო დოკუმენტები, შეავსეთ 

ინსტრუქციის შესაბამისად და მოამზადეთ ელექტრონულ ბაზაში ასატვირთად.  

საჭიროა მოამზადოთ დოკუმენტთა სამი პაკეტი.  

პირველი პაკეტი - ეს არის ინგლისურ ენაზე წარმოსადგენი დოკუმენტები. 

ჩამოტვირთეთ და შეავსეთ, დანართები, რომლებიც მოცემულია ჩამონათვალში, ყველა დანართი 

გადაიყვანეთ pdf ფორმატში, გარდა მე-5 დანართისა. ეს დანართი არის პროექტის საერთო ბიუჯეტი, 

რომელიც უნდა მოამზადოთ და ატვირთოთ excell-ის ფორმატში.  

მეორე პაკეტი - ეს არის ქართულ ენაზე წარმოსადგენი დოკუმენტები  

ჩამოტვირთეთ და შეავსეთ  დანართები, რომლების მოცემულია ჩამონათვალში, ყველა მათგანი 

გადაიყვანეთ pdf ფორმატში და გააეთიანეთ ერთ ფაილად, შესაბამისად, ქართული დოკუმენტთა 

პაკეტისთვის გექნებათ მხოლოდ ერთი პედეეფ ფაილი. 

და ბოლოს, მესამე პაკეტი - ეს არის დამატებით ქართულ ენაზე ასევე ერთ pdf ფაილად წარმოსადგენი 

იურიდიული დოკუმენტები რომლებიც მითითებულია ჩამონათვალში 

 

 

პროექტის წარმოდგენამდე უნდა გაითვალისწინოთ: 

კონკურსში მონაწილეობის ძირითადი აუცილებელი პირობები: 

1. პროექტის ძირითადი და დამხმარე პერსონალის საერთო რაოდენობის მინიმუმ 30% ე.წ. „მეიარაღე 

მეცნიერების“ ჩართულობა. აუცილებელია „მეიარაღე მეცნიერ(ებ)ის“ მითითება ძირითად 

პერსონალში. 

2. სულ ცოტა 1 უცხოელი კოლაბორატორის ჩართულობა (ანაზღაურების გარეშე). 

3. პროექტის ბიუჯეტის - ფონდიდან და მტცუ-დან მოთხოვნილი თანხა არ უნდა აღემატებოდეს 

70000 აშშ დოლარს. 

4. ძირითადი პერსონალის ფონდიდან მოთხოვნილი ყოველთვიური საგრანტო დაფინანსება და 

დამხმარე პერსონალის ყოველთვიური დარიცხული ანაზღაურება არ უნდა აღემატებოდეს 1250 

ლარს პროექტის ფონდში წარმოდგენის დღის ეროვნული ბანკის შესაბამისი კურსით. 

5. ფონდიდან და მტცუ-დან მოთხოვნილი მთლიანი თანხის მინიმუმ 50% უნდა გაიცეს ძირითადი 

და დამხმარე პერსონალის საგრატო დაფინანსებაზე/შრომის ანაზღაურებაზე. პროექტის 

მონაწილეთა საგრატო დაფინანსებაზე/შრომის ანაზღაურებაზე გათვალისწინებული 

მაქსიმალური ლიმიტი არ არის დაწესებული. 

6. თანხის ნახევარი (არაუმეტეს 35000$ აშშ), რომელსაც გასცემს მტცუ უნდა მოხმარდეს პროექტის 

მონაწილეთა საგრანტო დაფინანსებას და „ტექნოლოგიის გადაცემის“ ტრენინგს - „მიზნობრივი 

კვლევების“ პროგრამის  ნაწილს. კონკურსის პირველ ეტაპზე, „მოკლე ფორმის“ წარმოდგენისას, 

მტცუ-ს მხრიდან მოთხოვნილი ბიუჯეტის დეტალური გაწერა არ მოითხოვება (დანართ 2-სა და 

დანართ 10-ში მიეთითება მხოლოდ მტცუ-დან მოთხოვნილი ჯამური თანხა - პროექტის 

ბიუჯეტის 50 %). 

 

შენიშვნა: 

1. „ტექნოლოგიის გადაცემის“ ტრენინგის ღირებულება „მიზნობრივი კვლევებისა და 

განვითარების ინიციატივების პროგრამის“ 2014 და 2015 წწ. კონკურსებისში წარმოდგელი 

პროექტებისთვის შეადგენდა 1000 აშშ დოლარს. შესაბამისად, მტცუ-ს დაფინანსებიდან 

არაუმეტეს 34000 აშშ დოლარი უნდა გაითვალისწინოთ ძირითადი და დამხმარე პერსონალის 

საგრანტო დაფინანსებასა და ხელფასზე და ზემოხსენებული მე-5 სავალდებულო პუნქტის 

დასაკმაყოფილებლად, მინიმუმ 1000 აშშ დოლარი უნდა გაწეროთ წარმოსადგენ პროექტის 

ბიუჯეტის ფორმაში (ფონდის გენერალური დირექტორის N124 ბრძანების დანართი 5). 

2. დართი 5-ის შევსებისას, აუცილებელია ყველა ძირითადი და დამხმარე პერსონალის 

მითითება. თუ, ფონდი-დან მოთხოვნილ დაფინანსებაში მათთვის/რომელიმე მათგანისთვის 

არ ითხოვთ საგრანტო დაფინანსებას (შრომის ანაზღაურებას), შესაბამის ველში მიუთითებთ 0-

ს.  

3. მტცუ-ს წესების მიხედვით არ შეიძლება უცხოელი კოლაბორატორ(ებ)ის 

ხელფასის/ჰონორარის მოთხოვნა. 

4. კონკურსის მონაწილეებმა, ასევე, უნდა გაითვალისწინონ მტცუ-ს მიერ დაწესებული 

შეზღუდვები „რეგულარული პროექტებისთვის“, რომლებიც ამ კონკურსში წარმოდგენილი 

პროექტების მე-2 ეტაპზე გადასვლის შემთხვევაში, პროექტის სრული ფორმის წარმოდგენისას, 

მათზეც გაგავრცელდება  (იხ. SOP-XXIV: PROJECT PARTICIPANT PARTICIPATION IN STCU 

PROJECTS.  http://www.stcu.int/documents/projects/sop/sop24.php). 

 

მას შემდეგ რაც დოკუმენტებს მოამზადებთ და საჭირო ფორმატში გადაიყვანთ, დაიწყეთ 

ელექტრონული რეგისტრაცია ელექტრონულ მისამართზე rustaveli.org.ge/projects_stcu. 

ელექტრონულ ბაზაში რეგისტრირდება პროექტის ხელმძღვანელი (manager). რეგისტრაციის 

პროცესი ერთჯერადია. რეგისტრაციის შემდგომ ბაზაში ფიქსირდება პროექტის ხელმძღვანელის 

პირადი მონაცემები და სისტემაში შესასვლელი პაროლი. ამ მონაცემების გამოყენებით შემდგომში 

შესაძლებლობა გექნებათ შემდგომში შეხვიდეთ სისტემაში მხოლოდ ავტორიზაციის გავლით. 

 

რეგისტრაციის გასავლელად შესაბამის ველებში ჩაწერეთ პროექტის ხელმძღვანელის სახელი 

ინგლისურად, გვარი ინგლისურად, ელექტრონული ფოსტა, პირადი ნომერი, ტელეფონის ნომერი და 

პაროლი. გაითვალისწინეთ, რომ პაროლი უნდა შედგებოდეს მინიმუმ 7 სიმბოლოსგან. 

 

http://www.stcu.int/documents/projects/sop/sop24.php

რეგისტრაციის გავლის შემდეგ მოხვდებით სისტემაში საკუთარ სამუშაო მაგიდასთან.  

 

აქტიური კონკურსების ჩამონათვალში მითითებულია “მიზნობრივი კვლევებისა და განვითარების 

ინიციატივების პროგრამის ფარგლებში სახელმწიფო სამეცნიერო გრანტების 2016 წლის კონკურსი“.  

მიმდინარე კონკურსის ფარგლებში მომხმარებელს, ანუ პროექტის ხელმძღვანელს საშუალება ექნება 

ბაზაში ატვირთოს მხოლოდ ერთი პროექტი. ატვირთვის შემდეგ საშუალება გექნებათ დაბრუნდეთ 

პროექტის რედაქტირებაში და შეიტანოთ ცვლილებები სათანადო ველებში კონკურსის 

ელექტრონული რეგისტრაციის დედლაინის დასრულებამდე (7 ივლისი, 22:00 სთ-ის 

ჩათვლით). დედლაინის დასრულების შემდეგ, რედაქტირების ღილაკი დაიბლოკება და ცვლილების 

შეტანას ვეღარ შეძლებთ. 

დააჭირეთ მწვანე ღილაკს „პროექტის დამატება“. გაიხსნება ფორმა „ზოგადი ინფორმაცია პროექტის 

შესახებ“. აუცილებელი ველები აღნიშნულია *-ით. აუცილებელი ველების გამოტოვების შემთხვევაში 

შემდეგ საფეხურზე ვერ გადახვალთ. ამ ფანჯარაში ველები ივსება მხოლოდ ინგლისურ ენაზე. 

ქართულ ენაზე ინფორმაციის შეტანას ვერ შეძლებთ, რადგან ქართული კლავიატურა დაბლოკილია.  

შეავსეთ სათანადო ველები და „შემდეგი“ ღილაკზე დაჭერით გადადით მეორე გვერდზე. თუ 

რომელიმე აუცილებელი ველის შევსება გამოგრჩებათ, სისტემა არ გადაგიყვანთ მეორე გვერდზე და 

გამოტოვებულ ველს წითლად შეფერავს. შეავსეთ გამოტოვებული ინფორმაცია და გადადით შემდეგ 

საფეხურზე. 

მეორე გვერდზეც ასევე ინგლისურად ავსებთ ინფორმაციას.  

 

გადადით შემდეგ გვერდზე. სამეცნიერო მიმართულებების კლასიფიკატორიდან აირჩიეთ პროექტის 

სამეცნიერო მიმართულება და ქვემიმართულება. აღნიშნული ველები სავალდებულოა. 

დამატებით შეგიძლიათ აირჩიოთ ორი ქვემიმართულება, რომლებიც არასავალდებულო ველებია. 

ორზე მეტი დამატებითი ქვემიმართულების არჩევას ვერ შეძლებთ. 

საკვანძო სიტყვების ველში შეგიძლიათ ჩაწეროთ არაუმეტეს ხუთი საკვანძო სიტყვისა.  

გადადით შემდეგ გვერდზე 

შეიტანეთ ინფორმაცია პროექტის ძირითადი პერსონალის შესახებ. გაითვალისწნეთ, რომ მინიმუმ 

ერთი სტრიქონის შევსება სავალდებულოა - ინფორმაცია პროექტის სამეცნიერო ხელმძღვანელის 

შესახებ.  

 

შემდეგ, გვერდზე შეგაქვთ ინფორმაცია დამხმარე პერსონალის შესახებ.  

 

 

შემდეგ, გვერდზე შეგაქვთ ინფორმაცია კოლაბორატორ(ებ)ის შესახებ 

შემდეგ, გვერდზე შეგაქვთ ინფორმაცია პროექტის ხელმძღვანელის მონაწილეობის შესახებ ფონდის 

მიერ დაფინანსებულ ან თანადაფინანსებულ მიმდინარე პროექტებში. თუ ასეთი პროექტები არ 

არსებობს, აღნიშნულ გვერდზე მონიშნულად დატივებთ “No” ღილაკს, წინააღმდეგ შემთხვევაში 

ღილაკს გადართავთ „yes”-ზე და შეავსებთ ველებს მინიმუმ ერთი, მაქსიმუმ სამი პროექტისთვის. 

 

შემდეგ, გვერდზე შეგაქვთ ინფორმაცია სამი არასასურველი ექსპერტის შესახებ. ეს ველები 

არასავალდებულოა. 

ამის შემდეგ ფორმის ინგლისურენოვანი ველებიდან გადადიხართ ქართულენოვან ველებზე. 

გაითვალისწინეთ, რომ ამ შემთხვევაში ფორმის შესავსებად იმუშავებს მხოლოდ ქართული 

კლავიატურა, ინგლისური კი დაიბლოკება. 

შეავსეთ   პროექტის შესახებ ინფორმაცია ქართულად.  

 

გადადით შემდეგ გვერდზე. შეიტანეთ ინფორმაცია პროექტის ძირითადი პერსონალის შესახებ 

ქართულ ენაზე, ცხადია, ეს ინფორმაცია იდენტური უნდა იყოს ინგლისურ ენაზე შევსებული 

ანალოგიური ინფორმაციისა. 

გადადით შემდეგ გვერდზე. ატვირთეთ თქვენს მიერ წინასწარ მომზადებულ დოკუმენტები. 

ყურადღება მიაქციეთ, რომ ყველა დოკუმენტი, მომზადებული უნდა გქონდეთ  ფორმატში, გარდა 

პროექტის საერთო ბიუჯეტისა (დანართი 5) რომელიც უნდა ატვირთოთ ექსელის ფორმატში. სიტემა 

არ მიიღებს სხვა ფორმატის ფაილებს. არ აიტვირთება მხოლოდ დანართი 2 ინგლისურ ენაზე, რადგან 

მასში არსებული ყველა მონაცემი უკვე შეტანილი გაქვთ on-line რეჟიმში ინგლისურად. 

 

დააჭირეთ „submit“ ღილაკს. თქვენი პროექტი აიტვირთება სისტემაში და აღმოჩნდებით თქვენს 

სამუშაო მაგიდასთან.  

 

მას მერე, რაც ატვირთავთ პროექტს თქვენ მოგენიჭებათ შიფრი, რომელიც გამოჩნდება ცხრილის 

სვეტში „პროექტი“, ეს შიფრი უნიკალურია თქვენთვის და მიმდინარე კონკურსის ფარგლებში არ 

შეიცვლება. ამ შიფრზე დაჭერისას შეძლებთ თქვენ მიერ შევსებული ინფორმაციის 

ნახვას/დათვალიერბას pdf ფორმატში. 

კონკურსის დედლაინამდე შეგიძლიათ შეხვიდეთ პროექტის რედაქტირებაში და შეცვალოთ 

მონაცემები.  

პროექტის რედაქტირების დროს შეძლებთ შეცვალოთ ჩანაწერი ნებისმიერ ველში. ასევე შეძლებთ 

განმეორებით ატვირთოთ ფაილები. გაითვალისწინეთ, რომ ნებისმიერი ფაილის განმეორებით 

ატვირთვისას ახალი ფაილი ძველს ჩაანაცვლებს. თუ ახალ ფაილს არ ატვირთავთ რომელიმე ველში, 

იქ შენარჩუნებული იქნება თქვენს მიერ ადრე ატვირთული ფაილი. 

იმისთვის, რომ რედაქტირებისას პროექტში შეტანილი ცვლილებები აისახოს ელექტრონულ ბაზაში, 

აუცილებლად დააჭირეთ „submit“ ღილაკს. ცვლილებები აიტვირთება სისტემაში და სამუშაო 

მაგიდაზე რამდენიმე წამით გამოჩნდება შეტყობინება „პროექტში ცვლილება წარმატებით 

განხორციელდა“  

გირჩევთ, რედაქტირების შემდეგ  კიდევ ერთხელ დააჭიროთ პროექტის შიფრს, გადაათვალიეროთ 

პედეეფ ფაილი და დარწმუნდეთ, რომ თქვენს მიერ შეტანილი ცვლილებები ასახულია პროექტში. 

მხოლოდ მას მერე, რაც მონაცემებს დააფიქსირებთ საბოლოო ფორმით და დარწმუნდებით, რომ 

ცვლილებების შეტანა აღარ გჭირდებათ, დააჭირეთ ცისფერ ღილაკს „ჩამოტვირთვა“. სისტემიდან 

ჩამოიტვირთება  კანცელარიაში წარსადგენი განცხადების ფორმა (დანართი 10). შეავსეთ ცარიელი 

ველები და წარმოადგინეთ ფონდის კანცელარიაში შესაბამისი ბეჭდ(ებ)ით და ხელმოწერებით 

დამოწმებული. 

შოთა რუსთაველის ეროვნული სამეცნიერო ფონდი გისურვებთ წარმატებას!!! 


